
Službeni glasnik BiH, broj 3/19 
Na osnovu člana 174. stav (1) Zakona o službi u Oružanim snagama Bosne i Hercegovine ("Službeni 

glasnik BiH", broj 88/05, 53/07, 59/09, 74/10, 42/12, 41/16 i 38/18) i člana 61. Zakona o upravi 

("Službeni glasnik BiH", broj 32/02 i 102/09), donosim 

 

 

 

PRAVILNIK 

 

 

O IZMJENI PRAVILNIKA ZA OCJENU ZDRAVSTVENE SPOSOBNOSTI ZA VOJNU SLUŽBU U 

MINISTARSTVU ODBRANE I ORUŽANIM SNAGAMA BOSNE I HERCEGOVINE 

 

 

Član 1. 

 

 

U Pravilniku za ocjenu zdravstvene sposobnosti za vojnu službu u Ministarstvu odbrane i Oružanim 

snagama Bosne i Hercegovine ("Službeni glasnik BiH", broj 42/17), u članu 1. brišu se riječi "za prijem 

u vojnu službu u OS BiH". 

 

 

Član 2. 

 

 

U članu 2. dodaju se tačka c) i tačka d) koje glase: 

 

"c) Kandidat je lice koje se prijavilo na konkurs ili oglas, od podnošenja prijave do trenutka 

potpisivanja ugovora za osnovnu obuku. 

 

d) Kandidat na obuci je lice koje je u postupku prijema po konkursu, oglasu ili primjenom 

drugih metoda i načina prijema u vojnu službu, izabrano i upućeno na osnovnu vojnu obuku." 

 

 

Član 3. 

 

 

U članu 8. stav (1) dodaje se nova tačka f) koja glasi: 

 

"f) Ako je profesionalno vojno lice aktom nadležnog organa oglašeno invalidom određene 

kategorije." 

 

 

Član 4. 

 

 

U članu 13. stav (1) iza riječi kandidata brišu se riječi "za prijem u vojnu službu u OS BiH". 

 

 



Član 5. 

 

 

U članu 15. stav (1) iza riječi za kandidate brišu se riječi "za prijem u vojnu službu u OS BiH". 

 

 

Član 6. 

 

 

U članu 16. stav (1) i stav (2) mijenjaju se i glase: 

 

 

 

"(1) Ocjena zdravstvene sposobnosti iz člana 15. stav (4) i (5) ovog pravilnika je konačna. 

 

(2) Za ocjene zdravstvene sposobnosti iz člana 15. stav (6) i (7) ovog pravilnika dopuštena je 

žalba drugostepenoj Komisiji iz člana 14. stav (2) ovog pravilnika." 

 

 

Član 7. 

 

 

U članu 19. stav (1) mijenja se i glasi: 

 

"(1) Ako su kandidati i kandidati na obuci ocijenjeni nesposobnim za vojnu službu prekida se 

postupak njihovog prijema u vojnu službu i odabira za školovanje i stipendiranje." 

 

 

Član 8. 

 

 

U članu 20. stav (1) iza riječi kandidata brišu se riječi "za prijem u vojnu službu u OS BiH". 

 

 

Član 9. 

 

 

U Prilogu br. 1 Spisak bolesti, rana, povreda, tjelesnih mana, stanja i nedostataka, po kome se ocjenjuje 

zdravstveno stanje i psihofizička sposobnost vojnih lica, kadeta, stipendista i kandidata za prijem u 

vojnu službu, sa objašnjenjem, u objašnjenju dodaju se riječi: 

 

"Za kandidate koji se prilikom prijema u vojnu službu upućuju na zdravstveni pregled, a imaju 

status profesionalnog vojnog lica, ocjenu zdravstvene sposobnosti utvrđivati prema uvjetima 

koji su dati za profesionalna vojna lica." 

 

"Za kadete i stipendiste prilikom odabira za školovanje ili stipendiranje, ocjenu zdravstvene 

sposobnosti utvrđivati prema uvjetima za kandidate." 

 

 



Član 10. 

 

 

(1) Nalaz, ocjena i mišljenje (Prilog br. 5) i Sadržaj zdravstvenih pregleda u odnosu na kategoriju lica 

(Prilog br. 6) nalaze se u prilogu ovog pravilnika i njegov su sastavni dio. 

 

(2) Nalaz, ocjena i mišljenje (Prilog br. 5) i Sadržaj zdravstvenih pregleda u odnosu na kategoriju lica 

(Prilog br. 6) koji su sastavni dio Pravilnika za ocjenu zdravstvene sposobnosti za vojnu službu u 

Ministarstvu odbrane i Oružanim snagama Bosne i Hercegovine ("Službeni glasnik BiH", broj 42/17) 

prestaju da važe sa danom stupanja na snagu ovog pravilnika. 

 

 

Član 11. 

 

 

Ovaj pravilnik stupa na snagu osmog dana od dana objave u "Službenom glasniku BiH". 

 

Broj 10-02-3-2867-16/18 

31. decembra 2018. godine 

